
NASOS UCHUN ELEKTR DVIGATEL TANLASH

Annotatsiya: Ushbu maqolada elektr dvigatel turini tanlashda nasos validagi quvvat, valning
aylanish chastotasi, nasosning gorizontal yoki vertikalligi, tok manbaining kuchlanishi va
quvvatiga qarab kataloglardan elektr dvigatellar turini tanlash haqida ma’lumotlar berilgan.

Kalit so‘zlar: Nasos, elektr dvigatel, val, katalog, nasos stansiyalari, energiya, rotor, asinxron
dvigatel, sinxron dvigatel, quvvat.

Nasos uchun elektr dvigatel tanlashda: nasos validagi quvvatni, valning aylanish chastotasini,
agregatning ish rejimini, nasosning gorizontal yoki vertikalligini, tok manbai kuchlanishini va
ko‘vvatini bilish zarur.

Nasos nasoslar katalogidan tanlanadi. Buning uchun uzatish Q, to‘liq ko‘tarish balandaligi N va
undan foydalanish shartlari (3-bobga qarang) ma’lum bo‘lishi kerak. Nasos validagi quvvat,
valning aylanish chastotasi, nasosning gorizontal yoki vertikalligi, tok manbaining kuchlanishi va
quvvatiga qarab kataloglardan elektr dvigatellar tanlanadi.

Dvigatelni kuchlanishga qarab tanlashda uning quvvati va ta’minlovchi tarmoqning kuchlanishi
hisobga olinadi.

Nasos stansiyalari energiya boshqarmalari qaramog‘idagi shahar va rayon tarmoqlaridan yoki
sanoat korxonalari tarmoqlaridan 10; 6; 3; 0,5; 0,38 kV kuchlanishli elektr energiya bilan
ta’minlanadi. Agar nasos stansiyasi 10; 6 va 3 kV kuchlanishli tarmoqdan ta’minlanadigan bo‘lsa,
xuddi shunday kuchlanishga mo‘ljallangan dvigatellar o‘rnatiladi, chunki bunda quchlanishni
pasaytiruvchi podstansiyalar qurishga ehtiyoj qolmaydi.

Mamlakatimiz zavodlarida ishlab chiqariladigan asinxron dvigatellarning standart shkalasiga
rioya qilib, 3 kV kuchlanishli 100 kVt quvvatli hamda 6 kV kuchlanishli, 200 kVt quvvatli
dvigatellarni xuddi shunday kuchlanishga mo‘ljallash mumkin. Quvvati 100 kVt gacha bo‘lgan
dvigatellar 380 V ga ba’zan 500 V ga mo‘ljallanadi, chunki Dvigatellar va yoritish
tarmoqlarining bir manbadan ta’minlash mumkin emas.

Nasoslar uchun elektr dvigatellar tanlashda quvvati 200 - 300 kVt ga teng bo‘lganda qisqa
tutashtirilgan asinxron dvigatellar, quvvat 300 kVt bo‘lganda yuqori (6 va 10 kV) kuchlanishli
sinxron dvigatellar o‘rnatish tavsiya qilinadi. Asinxron dvigatel rotori sirpanishi tufayli uning
aylanish chastotasi kichik bo‘ladi.

Elektr dvigatellar har xil muhitda ishlashiga to‘g‘ri keladi, shuning uchun atrofdagi muhitga
nisbatan ular: ochiq va ventilyatsiyali yopiq; nam va suv tomchilaridan himoyalangan; portlash
xavfi bo‘lgan va germetik xillarga bo‘linadi. Dvigatellarning chulg‘amlari normal va namlikdan
himoyalangan bo‘lishi mumkin.

Sirtqi nasos stansiyalarida ochiq dvigatellar ishlatiladi. Chuqurlash tirilgan va chuqur nasos
stansiyalarida himoyalangan, cho‘ktirilgan (suvga botib ishlaydigan) nasoslarda esa germetik
dvigatellardan foydalaniladi.

Ishlatilish sharoitiga qarab, elektr dvigatel vali gorizontal va vertikal bo‘lishi mumkin. Gorizontal
valli dvigatellar poydevorga panjalar yordamida, nasosga asosan biriktirish muftasi yordamida
biriktiriladi. Dvigatel vali nasosning vertikal valiga bikrflanesli muftalar yordamida
mahkamlanadi. Vertikal valli dvigatelning gorizontal valli dvigateldan farqi shundaki, unda
tayanch, tirgak yoki yo‘naltiruvchi tipdagi podshipniklari bo‘ladi.

Dvigatel tipini tanlashda ular vujudga keltiradigan momentlar, ya’ni dvigatelni ishga
tushirishdagi, normal ishlayotgandagi va to‘xtagandagi, shuningdek, o‘ta nagruzka ostida
ishlayotgandagi momentlar muhim rol o‘ynaydi.

Dvigatel momentlarini aylantiruvchi, momentlar, nasos momentlarini qarshiliklar momentlari
deb atash kelishilgan. Elektr dvigatellarda: ishga tushirish momenti Mi.t. nominal (normal ish)
momenti Mn va maksimal (maksimal o‘ta nagruzka paytida) momenti Mm. bo‘ladi.

Rotorlarining chulg‘amlari qo‘sh kataqli yoki chuqur o‘yiqli, qisqa tutashtirilgan asinxron elektr
dvigatellarning ishga tushirish momentlari juda kichik bo‘ladi ( Mk.t. > 1 ,7-2,5 Mn).

Asinxron tarzida ishga tushiriladigan sinxron dvigatellarning ishga tushirish xarakteristikalari
yaxshi. Elektr dvigatellarning momentlari haqidagi ma’lumotlar kataloglarda keltiriladi.

Markazdan qochma nasoslarning ishga tushirish momenti Mi.t. (zadvijka berk turganda) nominal
momentning 40 - 70% chamasida bo‘ladi.

Propellerli o‘qiy nasoslar (parraklarni burish qurilmasi bo‘lmaganda) nominaldan katta ishga
tushirish momentiga ega bo‘lishi mumkin. Shuning uchun sinxron dvigatelli o‘qiy nasos asinxron
tarzda ishga tushiriladi. Buriladigan parrakli o‘qiy nasoslarni ishga tushirish ancha oson.

